Врз основа на член 50 став 1 од Законот за локална самоуправа (Службен весник на РМ бр.05/02) и член 30 став 1 од Статутот на Општина Гази Баба (службен гласник на Општина Гази Баба донесе
ПРАВИЛНИК

ЗА ПОСТАПКАТА ЗА ДОДЕЛУВАЊЕ ЕДНОКРАТНА ПАРИЧНА ПОМОШ ОГРЕВНО ДРВО И ПАКЕТИ СО ПРЕХРАМБЕНИ И ХИГИЕНСКИ ПРОИЗВОДИ ОД БУЏЕТОТ НА ОПШТИНА ГАЗИ БАБА
Член 1

Со овој Правилник се припишува постапката за доделување средства од Буџетот на Општина Гази Баба на жители на општината кои имаат потреба за користење средства во вид на еднократна парична помош, огревно дрво, пакети со храна и хигиенски производи.
Член 2
Износот на средства што се доделува по овој Правилник не може да биде поголем од 50 000 денари за поединечен случај и се исплатува од Буџетот на општина Гази Баба од Програмата ДО Градоначалник Конто 471160-еднократна парична помош и помош во натура.
Член 3

Општина Гази Баба доделува еднократна парична помош за:

- Ублажување на штета од елементарна непогода- пожар, поплава и сл.;

- Лекување;

- Деца без родители и

 - Самохрани родители.
Општина Гази Баба доделува огревно дрво, пакети со прехрамбени и хигиенски производи на :
- Семејства корисници на социјални услуги од Центарот за социјална работа.

Член 4
Паричната помош се доделува врз основа на претходно доставено барање поткрепено со соодветна документација, еднаш во текот на календарската година.
- За ублажување на штета од елементарна непогода-пожар поплава и сл. покрај барањето потребно е да се достави Записник од надлежен орган за настаната штета и доказ дека е сопственик на оштетениот објект;

- За помош при лекување заедно со барањето се доставува уредна документација пропишана во Критериумите за доделување средства од Буџетот на Општина Гази Баба за помош при лекување, да не е постара од 6 месеци;

- За доделување еднократна парична помош на деца без родители заедно со барањето се доставува и мислење од Центарот за социјална работа Скопје или установата во која се згрижени;

- За доделување еднократна парична помош на самохрани родители, доказ дека е самохран родител;
- За семејства корисници на социјални услуги  доказ од Центарот за социјални работи.

Член 5

Распределбата на средствата е утврдена со посебни критериуми, кои се составен дел на Правилникот.

Барањата за добивање еднократна парична помош ги разгледува Комисија формирана од Градоначалникот на Општина Гази Баба, која составува Записник со Предлог за доделување помош до Градоначалникот.

Член 6

Со влегувањето во сила на овој Правилник, престанува да важи Правилникот за постапката за доделување еднократна парична помош од буџетот на Општина Гази Баба бр.03-2573/1 од 09.06.2009 година и Правилникот за изменување и дополнување на правилникот за постапката за доделување еднократна парична помош од буџетот на Општина Гази Баба бр.08-1044/1 од 02.03.2011 година.

Член 7

Овој Правилник влегува во сила со денот на донесувањето.

                                                    ОПШТИНА ГАЗИ БАБА

                                                     ГРАДОНАЧАЛНИК

                                                    Тони Трајковски

Врз основа на член 5 од Правилникот за постапката за доделување на еднократна парична помош од Буџетот на Општина Гази Баба донесе
КРИТЕРИУМИ ЗА ДОДЕЛУВАЊЕ ПАРИЧНИ СРЕДСТВА, ОГРЕВНО            

ДРВО, ПАКЕТИ СО ПРЕХРАМБЕНИ И ХИГИЕНСКИ ПРОИЗВОДИ
ОД БУЏЕТОТ НА ОПШТИНА ГАЗИ БАБА
Средства од Буџетот на Општина Гази Баба за еднократна парична помош се доделуваат на жители на општината по предлог од Комисијатат именувана од Градоначалникот на Општина Гази Баба, еднаш во текот на календарската годината.
Средствата се доделуваат од Програмата ДО Градоначалник Конто 471160-еднократна парична помош и помош во натура, во максимален износ од 50 000,00 денари по поединечен случај.

Критериуми за подобност

 Еднократна парична помош се доделува за:

- Ублажување на штета од елементарна непогода-пожар поплава и сл.;

 -Лекување;

- Деца без родители и 

- Самохрани родители.

Огревно дрво и пакети со прехрамбени и хигиенски производи се доделуваат на:

- Семејства корисници на социјални услуги од Центарот за социјални работи.
Корисник на овие средства може да биде исклучиво жител на Општина Гази Баба.

Заедно со барањето да има доставено уредна документација од која може да се констатира потребата на лицето.

Барателот треба да поседува трансакциска сметка.

1.Ублажување на штета од елементарна непогода пожар, поплава и сл.

Буџетски средства не се доделуваат за:

· Претрпени незначителни штети на недвижен имот;
· Настанати штети на помошни простории (гаража, шупа, подрум и сл.);

· Настанати штети на движен имот (мебел, возила и сл.);

· Настанати штети на објекти за одмор и рекреација.

Буџетски средства се доделуваат за:
· Настанати штети на недвижен имот- живеалиште од поголеми размери;

· Заедно со барањето потребно е да се достави записник од надлежен орган за настаната штета и доказ за сопственост на објектот.
 
2.Лекување

Буџетски средства не се доделуваат за:

· Лекување на лесни хронични и акутни заболувања;

· Патни трошоци во земјата и странство за придружник.

Буџетски средства се доделуваат за:

· срцеви заболувања;

· канцерогени заболувања;

· сложени хируршки зафати;

· неподвижни лица со тешки пречки во развојот;

· набавка на соодветна медикаментозна терапија;

· патување на болниот во странство на лекување. 

Заедно со барањето потребно е да се достави и уредна медицинска документација не постара од 6 месеци од која може да се констатира дијагнозата.

3.Деца без родители

Помошта на оваа категорија корисници се состои од:

-парична помош.

Во име на корисникот на средствата барањето го доставува старателот со приложено Решение за старателство од Центарот за социјална работа  или установата во која е згрижено детето.

4.Самохрани родители кои се корисници на социјални услуги од Центарот на социјални работи
Помошта на оваа категорија корисници се состои од:

-парична помош

Заедно со барањето, потребно е да се достави доказ од Центарот за социјална работа дека барателот е корисник на социјални услуги, Решение за развод(или Умреница доколку е починат брачниот партнер), Извод од матична книга на родените за родителот и децата и Потврда дека се редовни ученици.

5.Семејства корисници на социјални услуги од Центарот за социјални работи.

Помошта на оваа категорија корисници се состои од:

-огревно дрво;

-пакети со прехрамбени и хигиенски производи.

Барателот треба да достави доказ дека е корисник на услуги од Центарот за социјални работи.
Напомена: Корисниците на кои им е доделена помош во огревно дрво, не може да добијат и пакет со храна и хигиенски производи во текот на една календарска година, и обратно.

                                           ОПШТИНА ГАЗИ БАБА

                                                     ГРАДОНАЧАЛНИК

                                                    Тони Трајковски

